
PREDMET: Odgovor na upit- dostavlja se; 
 
U Kantonalnoj upravi za inspekcijske poslove KS od 23. marta 2020.godine do danas nije bilo               
novih upošljavanja, uz pojašnjenje da se prijem državnih službenika u Upravi vrši isključivo             
putem javnog konkursa koji objavljuje i provodi Agencija za državnu službu Federacije BiH. 
 
U okviru ove uprave djeluju dva sektora i devet inspektorata u kojima je organizirano 26 oblasti                
inspekcijskog nadzora, dok popunjenost sistematiziranih radnih mjesta iznosi 67,80%.  
Potvrđujemo i naše već zvanično objavljene podatke da je broj inspekcijskih kontrola u aktuelnoj              
epidemiološkoj situaciji, u periodu u od marta do danas, veći i do pet puta u odnosu na isti period                   
prošle godine. Tako značajno povećanje broja inspekcijskih nadzora naši uposlenici ostvarili su            
ulažući maksimalne napore uz preraspodjelu radnog vremena ( rad u prvoj i drugoj smjeni i               
vikendom), te preraspoređivanjem inspektora, što je bilo nužno učiniti kako bi se pravovremno             
moglo vršiti praćenje poštivanja donesenih naredbi i mjera na terenu, kao i odgovoriti na              
mnogobrojne zahtjeve građana, pravnih i fizičkih lica, kao i institucija. Naime, menadžment            
Uprave je djelujući u uslovima krize donio odluku da se u skladu za zakonom izvrši preraspodjela                
rada na način davanja ovlaštenja inspektorima iz ostalih upravnih oblasti koje djeluju u sastavu              
Uprave za obavljanje poslova sanitarnog inspektora. 

Organizirajući rad na navedeni način u periodu intenzivnih inspekcijskih nadzora od marta            
2020.godine, koji su dodatno pojačani od 15.juna, sanitarni inspektori KUIP-a su izvršili 4.958             
inspekcijskih nadzora, a zbog nepoštivanja socijalne distance i nenošenja maski izrečeno je 470             
rješenja sa korektivnim mjerama i 75 prekršajnih naloga u iznosu od 121.345,00 KM. 
 
S ciljem zaštite potrošačkih interesa nadzore iz svoje nadležnosti u redovnim i usmjerenim             
nadzorima intenzivno provode i tržišno-turistički inspektori. U posmatranom periodu do danas           
tržišno-turistički inspektori su izvršili 1.260 inspekcijskih nadzora. Radi kršenja odredaba Zakona           
o kontroli cijena, Zakona o zaštiti potrošača i Zakona o unutrašnjoj trgovini djelovali su              
izdavanjem 557 prekršajna naloga u ukupnom iznosu od 459.490 KM, a izdali su i 28 rješenja o                 
privremenoj zabrani obavljanja trgovačke ili ugostiteljske djelatnosti, te 19 rješenja o otklanjanju            
utvrđenih nedostataka uz pokretanje 10 prekršajnih postupaka pred nadležnim sudom.  
 
Nadzori se osim u sredstvima javnog prevoza, provode i u svim objektima na koje se naredbe                
odnose, a to su ugostiteljski objekti, trgovine, tržni centri, pekare, frizerski/kozmetički saloni,            
ustanove socijalne zaštite kao i u drugim objektima na osnovu dobijenih predstavki. 
 
Pojačani nadzori nad primjenom donesenih mjera nadležnih organa se provode u saradnji sa             
policijskim službenicima, što se nastavlja i u predstojećem periodu radi sprečavanja širenja bolesti             
i zaštite javnog zdravlja, kao i jačanja discipline kod građana i privrednih subjekata radi dosljedne               
primjene donesenih mjera, koje i ovoga puta pozivamo na ličnu i kolektivnu odgovornost. 
 
                           S poštovanjem, 

  
Stručni savjetnik za informisanje 

 

Vildana Brdarić 

                    Dostavlja se:  
                   1. Naslovu   
                   2. a/a  

